
Broj : 01-42-4232/10/AT

Sarajevo, 13.10.2010. godine

Predstavnici medija u BiH

Poziv na konferenciju za štampu
Drugi godišnji skup „Dani BHAAAS-a u BiH“
Ministarstvo za ljudska prava i izbjeglice BiH, u sklopu podrške Bosanskohercegovačko-američkoj akademiji nauka i umjetnosti (BHAAAS) organizuje konferenciju za štampu u ponedjeljak, 18. oktobra od 12:30 do 13:30 u Press sali Parlamentarne skupštine BiH (2. sprat, sala broj 3) na kojoj će članovi BHAAAS-a najaviti druge po redu godišnje susrete pod nazivom „Dani BHAAAS-a u BiH“. Susreti će, nakon Sarajeva, ove godine biti održani u Tuzli od 20. do 22. oktobra: Medicinska sekcija akademije će održati niz radionica i predavanja uz učešće preko 40 priznatih stručnjaka iz SAD i BiH. Članovi Akademije koji djeluju u oblasti humanističkih nauka i kulture učestvovaće u panel diskusijama o budućnosti građanskog društva i demokratije u BiH. U petak, 22. oktobra u 19:00 u Bosanskom kulturnom centru u Tuzli biće održan i koncert Sarajevske filharmonije na kojem će nastupiti gošća iz SAD dirigentica Diane Wittry te čuveni solista na gitari Denis Azabagić i njegova supruga flautistica Eugenia Moliner, oboje članove Akademije. 
Sljedeći članovi Akademije obratiće se predstavnicima medija na konferenciji za štampu: dr. Kenan Arnautović, potpredsjednik i v.d. predsjednika, dr. Mirsad Hadžikadić, bivši predsjednik; dr. Eldin Karaiković, bivši predsjednik i član Upravnog odbora (UO); dr. Emir Festić, član UO, dr. Ognjen Gajić, član UO, prof. Gordan Srkalović; maestro dr. Denis Azabagić; prof. Dušica Babović-Vuksanović; prof. Enes Kanlić, član UP i Adnan Karaiković, tehnički sekretar. Ministar za ljudska prava i izbjeglice BiH dr. Safet Halilović također će se obratiti predstavnicima medijia. 
BHAAAS je organizacija akademskog karaktera, osnovana u novembru 2007. godine u SAD. Okuplja istaknute stručnjake bh. porijekla u SAD i Kanadi čiji je glavni cilj svojim znanjem pomoći Bosni i Hercegovini. Predsjednik Akademije, koja trenutno ima 131 člana,  je proslavljeni bh. književnik Aleksandar Hemon. Iako je nedavno osnovana, Akademija je već ostvarila značajne projekte saradnje i prijenosa znanja iz dijaspore u BiH.
Više o Bosanskohercegovačko-američkoj akademiji nauka i umjetnosti na www.bhaaas.org
Kontakt: Aiša Telalović, T 033 70 39 05, 
aisa.telalovic@mhrr.gov.ba, M 061 533 053
Sarajevo, Trg Bosne i Hercegovine br. 1, Tel./Fax: 033/206-140; 206-273
Strana 2

